
Rekalde Aretoak Luis Candaudapen eta Txus Melendezen JLC (Marrazkiak/Dibu-
jos) erakusketa aurkezten du. Ekainean Bergarako Aroztegi Aretoan ikusgai egon
ondoren, bi artistek elkarrekin egindako erakusketa Bilbon ikus daiteke orain. Ba-
terako erakusketa honek paper gaineko hirurogeita hamar marrazki inguru biltzen
ditu. «lrudi batek bestea ordezkatzen du, batak bestea jarraitzen du, besteak utzi-
tako hutsunea estaltzen du», egileek diotenez.

Luisek José Luis Casado Arsuaga Arte Ederretako fakultateko irakasle eta margo-
lariaren koadro ezezagun bat aurkitu zuenean sortzen hasi zen erakusketa. Koadro
horretan agertzen zen figura deigarria izan zitzaion, eta irudi horretatik abiatuta, ma-
rrazten hasi zen. Geroago, marrazki horien argazkiak bidali zizkion Txus Meléndezi,
eta, hala, irudiak trukatzeko prozesu bat sortu zen bi artisten artean.

IG, 2021. Tinta paperean. 21 x 15 cm

Luis Candaudapek eta Txus Meléndezek — biak Bilbon jaio ziren, 1964an —, 30
urte baino gehiagoko ibilbide luzearen bermearekin, hainbat erakusketa egin dituzte
elkarrekin, bai obra komunak eginez, bai euskarriak bereizita landuz.

Bakarkako eta taldeko erakusketetan erakutsi dituzte beren lanak, bai toki-mai-
lan, bai estatuan eta nazioartean. Hain zuzen ere, Rekalde Aretoak 2012. urtea-
ren amaieran erakutsi zuen Candaudapen obraren gainean egindako lehenengo
erakusketa antologikoa eta osatuena.

Gaur egun, pinturan egiten duten lan profesionalaz gainera, bi sortzaileek irakasle
dihardute EHUko Arte Ederretako fakultateko pintura-masterrean.

El ciervo en llamas, 2021. Grafitoa paperean. 21 x 15 cm

A. 2021eko irailean, gure irakasle José Luis Casado Arsuagaren koadro ezezagun
bat aurkitu genuen. Luisek koadro horretan nagusi den figuraren marrazki nahiko
fidela egin zuen; arreta handiz irudikatu zituen gorputz-keinua eta antzeman zion
ezkutuko artifizialtasuna. Marrazkiak 21 x 15 cm inguruko tamaina zuen. Luisek ma-
rrazki horren argazki bat bidali zidan Whatsapp bidez, eta ni lorratz horri jarraitzen
saiatu nintzen. Adostu gabe, biok jarraitu genuen marrazten, koadro horri eta lehen
marrazki horri nolabait erantzuten.

B. Figuratik abiatzea jatorrizko koadroarekiko begirunea baino gehiago zen. Txu-
sentzat, figura garrantzitsua da agian nirearekin bat guztiz ez datorren zentzu ba-
tean, eta, haren kasuan, ziur asko barruan baino kanpoan begiratzearekin zerikusia
du. Nolanahi ere, erakusketan ikusiko da inpultsiboa denak bat egiten duela figura-
rekiko kezka horrekin. Figura, ezagutzeko bide gisa, eta figura, orri gaineko egoera
formal gisa.

Durango, 2021. Grafitoa paperean. 16 x 22 cm

B. Marrazki horietan, jatorrizko bekatuarekin batera, Picassoren mamua koadroko
figuraren atzean dagoela, biziki emozionalak diren gertaeren kontakizuna ezkutatzen
da; gertaerok giza alderdien sorta bat askatu dute: albistegietako eta egunkarietako
irudiak, beste input mediatiko batzuen artean; edo beste alderdi batzuk, hala nola
mito edo kontakizun biblikoak, eta komikiak eta hutsalkeria nabarmeneko ebakinak,
iIkuspegi mnemimikoen edo ametsen hondarrak, aipamen historikoak, une jakin ba-
tean gertatutako ezusteko-finkatzeak... Halako ikono-zaborraren jabetze gozoak —
jakin-mina bezalakoa den mikaren jokabidearen antzekoa batzuetan— erabateko
konnotazioa ematen dio marrazkiari. Hark, oro har, nahikoa du irudi-anabasa horren
artean aurrera egitearekin, arazo formal bat konpondu beste asmorik gabe. Hori zen
marraztea.

B. Ziur asko, horretarako, energia-plus bat desbideratu behar izan dugu beha-
rrezkotzat jotzen dugun euste baterantz. Helburua izango litzateke gaiaren pomada
iIkusarazten den bakarra ez izatea. |zan ere, erakusketan ikus daitezkeen marrazkiek
0SO gertaera emozionalak kontatzen dituzte, espresioaren edukiontzi gosetuaren
ahi gozo bat.

Nosotros los constructivistas, 2021. Teknica mixtoa paperean. 21 x 15 cm

A. Azkenean, hemen gaude, 200 bat marrazkirekin eta koadro txiki batzuekin heldu
gara; baina, espazio-arrazoiengatik, hautaketa bat egin dugu Gema Intxausti lagu-
naren laguntzarekin. Ikus dezakezuen guztian, Bk aurreratu duen moduan, miaketa
egin daiteke, begien bistan dagoenetik gutxien ikusten denera —ezkutuan dagoen
hori—, isekatik oldarkortasunera, hutsaletik anekdotikora; areago, beste gerra bat
piztu zen eta arrastoa utzi zuen.

